 ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
Ո Ր Ո Շ ՈՒ Մ

«......» «........................» 2016 թվականի N ...... -Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013  ԹՎԱԿԱՆԻ
ՀՈԿՏԵՄԲԵՐԻ 3-Ի  N 1106-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԵՎ ԼՐԱՑՈՒՄ 
ԿԱՏԱՐԵԼՈՒ  ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի պահանջները՝  Հայաստանի Հանրապետության կառավարությունը    
ո ր ո շ ու մ   է.

1. Հայաստանի Հանրապետության կառավարության 2013 թվականի հոկտեմ​բե​րի 3-ի «Պետա​կան ոչ առևտրային կազմակեր​պու​թ​յուններին ամրացված գույքը մեկ տարվանից ավելի ժամկետով վար​ձակալության տրամադրե​լու կարգը, մրցույթի և աճուրդի կազմակերպման և անցկացման կար​գը և մրցույթի հաղթողին որոշելու կարգը հաստատելու մասին» N 1106 որոշման 1-ին կետով հաս​տատ​ված Պետական ոչ առևտ​րային կազմակերպություններին Հայաստանի Հանրա​պե​տության օրենս​դրությամբ վերա​պահ​ված անհատույց օգտագործման իրավունքով ամրացված ան​շարժ գույքը մեկ տարվանից ավելի ժամկետով վարձակալության տրամադրման 
1) կարգի 13-րդ կետը շարադրել հետևյալ խմբագրությամբ.  

«13. Սույն կարգի 1-ին կետում նշված վարձակալության հանձնված գույքի վարձակալական վճար​ներից ստացված դրամական միջոցներն ուղղվում են Հայաստանի Հանրապետության պետա​կան բյուջե:».

2) կարգը լրացնել 14-րդ կետով հետևյալ բովանդակութ​յամբ.
«14. Հայաստանի Հանրապետության ֆինանսների նախարարին` սույն կարգի 13-րդ կետում նշված միջոցների 20 տոկոսը տվյալ բյուջետային տարվա վերջում վարչության կող​մից տրա​մադր​ված տեղեկատվության հիման վրա կազմակերպության կառավարումն իրա​կա​նաց​նող լիազորված պետական մարմնի ներկայացմամբ տվյալ տարվա պետա​կան բյու​ջե​ով նախատեսված Հայաստանի Հան​րա​պետության կառավարության պահուստային ֆոն​դից, որ​պես դրա​մաշնորհ, հատ​կացնել այդ մարմնին` համա​պա​տասխան կազմակերպությանը փո​խանց​ելու հա​մար:»:
2. Սույն որոշումն ուժի մեջ է մտնում 2017 թվականի հունվարի 1-ից:
Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՀՈԿՏԵՄԲԵՐԻ 3-Ի N 1106-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն և լրացում կատարելու մասին» ՀՀ կառա​վա​րու​թ​յան որոշման նա​խագծի ընդունման անհրաժեշտությունը պայմա​նա​վոր​ված է ՀՀ կառավարության ս.թ. հոկտեմ​բերի 6-ի նիստի N 39-րդ արձա​նա​գրության 4-րդ կետով տրված հանձնարարականի կատարմամբ (ՀՀ կառավարության որոշումներով ներկայումս կարգավորվող որոշ հարցերը կարգավորել գործադիր մարմնի ղեկավարի մակարդակով):

ՀՀ կառավարության 2013 թվականի հոկտեմբերի 3-ի N 1106-Ն որոշման 1-ին կետի 1-ին են​թակետով հաստատված՝ պետական ոչ առևտրային կազմակեր​պութ​յուններին  ՀՀ օրենսդրու​թյամբ վերապահված անհատույց օգտագործման իրավունքով ամրացված անշարժ գույքը մեկ տարվանից ավելի ժամկետով վարձակալության տրամա​դրելու կարգի (N 1  հավելված) 13-րդ կետով սահմանվել է, որ պետական ոչ առևտրային կազմակերպություններին ՀՀ օրենսդրությամբ անհատույց օգտա​գործ​ման իրավունքով ամրացված անշարժ գույքը մեկ տարվանից ավելի ժամկետով վար​ձա​կա​լության հանձնելիս վարձակալական վճարներից ստացված դրամական միջոցներն ուղղվում են ՀՀ պետական բյուջե: Ընդ որում, այդ միջոցների 20 տոկոսը տվյալ բյուջետային տարվա վերջում վարչության կողմից տրամադրված տեղեկատ​վու​թ​յան հիման վրա կազմակերպության կառա​վա​րումն իրականացնող լիազորված պե​տա​կան մարմնի ներկայացմամբ ընդունվող Հայաստանի Հան​րապետության կառավարության որոշմամբ տվյալ տարվա պետական բյուջեով նախատեսված ՀՀ կառավարության պահուստային ֆոնդից որպես դրամաշնորհ փոխանցվում է համապատասխան կազմակերպությանը:  
Նախագծով առաջարկվում է 
ա) վերը նշված կարգը լրացնել նոր 14-րդ կետով, ըստ որի ՀՀ կառավարության որոշմամբ հանձ​նա​րարվում է ՀՀ ֆինանսների նա​խա​րարին` ՊՈԱԿ-ին անհատույց օգ​տա​գործման իրավուն​քով ամրաց​ված` մեկ տարվանից ավելի ժամ​կե​տով վարձա​կա​լու​թյան հանձնված անշարժ գույքի վարձա​կա​լա​կան վճարներից պետական բյուջե փաստացի ստաց​ված դրամական միջոցների 20 տո​կոսը տվյալ բյու​ջետային տարվա վերջում ՀՀ կառավարությանն առընթեր պետական գույքի կառա​վարման վար​չության կող​մից տրա​մադր​ված տեղեկատվության հիման վրա համապատաս​խան ՊՈԱԿ-ի կա​ռա​վարումն իրա​կա​նաց​նող լիա​զոր​ված պետական մարմնի ներ​կայացմամբ, տվյալ տարվա պետա​կան բյու​ջե​ով նախատեսված ՀՀ կա​ռա​վարության պահուստային ֆոն​դից, որ​պես դրա​մաշնորհ, հատ​​կացնել այդ մարմնին` համա​​պա​տաս​խան ՊՈԱԿ-ին փո​խանց​ելու հա​մար, 
բ) այս լրացմանը համապատասխան նոր խմբագրությամբ շարադրել կարգի 13-րդ կետը:
